
Khul gayi hai aankhen ab meri shiv mahadeva
Jaan gaya aaj main tumhe shiv mahadeva
Khul gayi hai aankhen ab meri shiv mahadeva
Jaan gaya aaj main tumhe shiv mahadeva

Aaj mere mann ki saari duvidhayein door hui

Ab ye jaana aaj tak ye saansein meri vyarth gayi
Jeete jeete thak gaya main tumhe nakar kar

Nij kripa ki bhasm ko mal do meri deh par

Main karmheen phir bhi tumko paa gaya
Shiva shiva shankar shambhu shiva shankar
Har hara har hara bheed bhanjana

Laage saare jharne hi abhishek kare tera

Pedon ki ye daaliyan trishul si lage

Megh hai maathay tripunj se vishwa ye saara shivmay lage

Jaadu tumhara hai chaaron dishaon mein
Sab mein ujaala hai chandra kalaon se

Pooja aur bhakti kya hai kuch na jaanu main
Ab kabhi na chute yun haath thaam lo mera
Bas teri kripa ki chhaav mein rahun sada

Har ghadi mere sar pe shambhu haath ho tera
Shiva shiva shankar shambhu shiva shankar
Har hara har hara bheed bhanjana

Kya main tujhe nahla doon bacche ki tarah?
Kya main shringaar karun phoolon se tera?

Apne hi ghar ke bachon ki tarah

Tere sang khelu ho ke magan

Dekhun main swaadisht ye maa se laya hoon o shivaiya
Bolo to meetha shahad tumhe de doon
Bas yun hi umr bhar tumhe dulaarta rahun

Grishm sheet varsha mein kaise tum rahe bhala?
Is kathin paristhiti mein kaise tum jiye bhala?

Ab rakshak hoon mitra bhi hoon saaya bhi tera
Shiva shiva shankar shambhu shiva shankar
Har hara har hara bheed bhanjana

Shiva pehle mil jaate mujhe to kya bigadta?
Bolo kya theek hai ye? Kya thi vivashta?

Ab to na kabhi chhodunga tumhe

Ramata kshama kar do tum mujhe

Dhanya hoon jo tune mujh pe daya ki
Chhaya mili mujhe teri jata ki

Chahe mujh pe jitna bhi ab krodh tum karo
Chahe ab trishul se bhed daalo tum mujhe

Chahe apne sarpon se dasva do tum mujhe

Chhodu main to naam badal dena tum mera
Shiva shiva shankar shambhu shiva shankar
Har hara har hara bheed bhanjana

Har hara shankara shiv shiv shankara
Shankara shankara shiv shiv shankara
Har hara shankara shiv shiv shankara
Shankara shankara shiv shiv shankara

